
Lampiran 1: SK Seminar Proposall 

Lampiran 2: Surat Konsultasi Skripsi 

Lampiran 3: Surat Riset 

Lampiran 4: Surat Pengantar Riset 

Lampiran 5: Balasan Surat Riset 

Lampiran 6: Pedoman Wawancara 

 

PEDOMAN WAWANCARA 

• Apa yang dimaksud dengan tradisi bapidara? 

Jawaban: 

Informan I: Hj. Siti Aminah 

Tradisi bapidara tuh batatamba mulai zaman bahari sampai wahini ai turun-

temurun gasan maobati kapidaraan pakai kapur sirih lawan janar imbahnya 

dibaca akan ayat-ayat supaya supaya inya ampih, kapidaraan tuh urang garing 

panas awak kada ampih-ampih, rajin kakanakan pang rancak kapidaraan nih, tapi 

urang tuha gin takadang bisa ai jua kana.  

 

Informan II: Nurhasanah 

Bapidara itu urang garing pang awak panas, ka dokter sudah, minum obat macam-

macam sudah iya kada ampih jua.  

 

Informan III: Raudah 

Bapidara nih pengobatan urang bahari yang masih dipakai sampai wahini ai oleh 

orang-orang nang bisa. Ngaran penyakitnya ngini iya kapidaraan, penyakit nang 

sebabakan oleh gangguan urang halus atau arwah. Rajin kakanakan pang nang 

rancak kapidaraan nih tapi nang tuha gin takananya bisa ai jua kana.  

 

• Apa saja gejala yang dirasakan oleh orang yang mengalami kapidaraan? 

Jawaban: 

Informan I: Hj. Siti Aminah 

Kapidaraan nih bisa bakas kapuhunan, dirawa urang halus, lawan inya lamah 

buluan bisa tuh takana. Gejalanya inya tuh awak panas tapi inya nih kadinginan 

iya mariap dingin tuh, awak sakitan lawan batis tuh mun dijapai tatap dingin pahal 

awaknya panas. 

 

Informan II: Nurhasanah 

Gejalanya iya awak panas tadi kada beampihan, awak pina rasa uyuh sakitan, 

ngarannya kapidaraan nih kada mau ampih mun minum obat haja. Kapidaraan 

rancak kakanakan pang rajin tapi urang tuha gin takananya ada ai jua.  

Informan III: Raudah 

Gejala urang kapidaraan tuh rajin awak nih panas tapi telinga lawan batis amun 

dijapai dingin, awak sakitan ngalih handak beapa-apa.  

 

• Apakah tradisi bapidara ini menggunakan bacaan dari ayat-ayat Al-Qur’an? 

Kenapa harus menggunakan ayat-ayat al-Qur’an, kalau tanpa ayat al-qur’an apakah 

bisa? 

Jawaban: 

Informan I: Siti Aminah 

Sabarataan aku mamakai bacaan di Qur’an, mun kada mamakai bacaan di Qur’an 

kada mau ampih. Ngaran kita ni urang Islam kita pakai Qur’an itu gasan 

kehidupan iya bapidara ini salah satunya. 

 

Informan II: Nurhasanah 

Hiih bacaannya urang bapidara nih dari Qur’an pang, mau pang kada disitu. 

Amun kada pakai ayat di Qur’an kada mau karena itu pang sudah bacaannya yang 

ada di Qur’an, kada mau sembarangan. Ngaran kita urang Islam pasti maamalkan 

ajaran dari Al-Qur’an. Kita nih perantaranya haja, nang menyembuhakan ya Allah 

jua.  

 

Informan III: Raudah 

Hiih pakai ayat-ayat di Qur’an, kada mau amun kada ayat Qur’an. Karena Qur’an 

tuh perantaranya gasan kita meharap penyakit nih ampih, Allah jua yang 

menyembuhakan.  

 

• Apa saja ayat yang digunakan dalam tradisi bapidara dan bagaimana tata cara 

pelaksanaannya? 

Jawaban: 

Informan I: Hj. Siti Aminah 

Bacaannya fatihah ampat lawan alhumma inni ‘a’udzubika minal qalami wama 

yasturun. Mun handak bapidara ni pakai kapur lawan janar ngintu haja imbahnya 

diparut sambil membacafatihah ampat. Imbahnya sebelum mancunting ka awak 

nang kapidaraan nih alhumma inni ‘a’udzubika minal qalami wama yasturun, 

imbahnya palit akan ai lagi kapur lawan janar nang sudah diparut ke telinga, 

telapak tangan lawan telapak batis, bacaakan sambil  bismillah. 

 

Informan II: Nurhasanah 

Bacaan lawan caranya dibaca akan ai babismillah, imbahnya sholawat masing-

masing dibaca akan tiga kali sambil diparutakan janar lawan kapur, imbahnya 

coret akan ka awaknya kaya ditelapak tangan lawan telinga insyaallah atas izin 

Allah akan sehat am urangnya. 

 

Informan III: Raudah 

Bapidara nih pakai kapur lawan janar diparut imbahnya dicoret akan ka urang 

nang kapidaraan tadi, sambil dibacakan ai ayat-ayat Qur’an.  Bacaannya mulai 

membaca istigfar dahulu, imbahnya dilanjutkan membaca sholawat tiga kali lawan 

Fatihah empat sambil memarut kapur lawan janar lawan dua kalimat syahadat 

sambil mahembusakan nafas ke kanan lawan kiri. Imbahnya baca la haula wala 

quwwata illa billahil ‘aliyyil azim olesakan ai lagi ka telinga, telapak tangan lawan 

telapak batisnya.  

 

• Apakah bapidara ini hanya bisa dilakukan oleh orang yang memiliki garis 

keturunan? Dari mana tahu ayat-ayat ini? 

Jawaban: 

Informan I: Hj. Siti Aminah 

Hiih inya urang-urangnya ja kada kawa sembarangan, kaya aku nih bahari nini ku 

bisa maurut urang lawan mamidarai. Tapi kadada pang sidin melajari aku kayapa 

maobati urang bapidara nih, bacaannya gin kdd jua dipadahi sidin. Aku nih datang 

sorangan dibari Tuhan rahmat lawan syafa’at kaya tiba-tiba timbul di kepala ku. 

Ini bacaan gasaan orang sakit parut, ini bacaan gasan mamidarai lawan mun kita 

pacangan jadi paurutan nih ada jua tanda-tandanya. 

 

Informan II: Nurhasanah 

Urang nang bisa mamidarai ni harus keturunan biasanya, bisa dari kuitan, kai, 

nini atau keluarga ikam, mun kadada garis katurunan nih kada manantu bisa mau 

atau kadanya. Bacaannya nih kuitan ku melajari, kuitan ku dahulu bisa jua maurut 

lawan mamidarai urang di kampung nih. Sidin melajari langsung haja pang 

kadada dibari tulisan peninggalan segala macam, kaitu pang sidin melajari. 

 

Informan III: Raudah 

Mamidarai nih urang-urangnyahaja nang bisa kaya urang katurunan tuh bisa. 

Amun aku nih nini ku bahari bisa jua. Sidin kadada pang malajari aku macam-

macam tapi kebisaan ngini lah inya muncul sorangan lawan kada kawa kita 

manolaknya. Jadi bacaannya nih muncul sorangan pang ibarat rahmat lawan 

petunjuk dibari Allah.  

• Apakah ada syarat tertentu dalam pengobatan bapidara? 

Jawaban: 

Informan I: Hj. Siti Aminah 

Amun aku nih biasanya urang imbah bapidara membari upah sukarela mun bahari 

banang lawan jarum aja, pikaras jar urang. Supaya garingnya nih kada mambulik 

lawan syarat sakira ilmu nih barikit. 

 

Informan II: Nurhasanah 

Syaratnya tuh kadada ai, palingan urang imbah bapidara rajin mambari duit 

sukarela haja pang, pikaras jar urang bahari ngarannya.  

 

Informan III: Raudah 

Urang-urang nang datang nih biasanya mambari upah pang gasan pikarasnya 

imbah bapidara tuh, wahini biasanya duit dibari urang. Mun dahulu urang pakai 

banang lawan jarum. 

Lampiran 7: Dokumentasi 

 

 
Pelaksanaan tradisi bapidara 

 

 
 Kunyit yang dioleskan pada orang kapidaraan 

 

 
Wawancara dengan pemidara 

Lampiran 8: Surat Keterangan Bebas Plagiasi 

